
Laburpena 

Gaur egun liburua fisikoki gordetzen da, eta gabezia ugari ditu datuak eskuratu eta 
datu horiek eguneratzeari dagokionez. Horri guztiari erantsi behar zaizkio eraikinaren 
bizi-zikloaren ikuspegi sistematikorik eza eta informazioa galtzeko aukera handiagoa. 
Europar Batasunak sustatuta, agiria hau digitalizatzen ari da, eta Eraikinaren liburu 
digitala deritza. Alokabidek dagoeneko tresna horren bere bertsioa du, hain zuzen 
ere, software dinamiko bat, aktibo guztien datuak biltzeko uzten dituena. Gainera, 
datuak azkar eta erraz eskuratu daitezke. 
 
Agiri honen helburua da gizarte-alokairuko etxebizitza babestuetan Alokabidek 
erabiltzen duen liburu digitala azaltzea. Horretarako, sarrera gisa, jatorria eta oraingo 
testuingurura iritsi arteko bilakaera aipatuko dira, aurrez ikusita dauden etorkizuneko 
eguneratzeez gain. Ondoren, tresnaren ezaugarriak eta Alokabideren aktiboak 
kudeatzeko orduan erabilgarritasuna deskribatuko dira, eta programaren barruan 
oinarrizko erabilera-urratsak azalduko dira. 

1.1. Eraikinaren Liburua (EL) 

Eraikuntzaren Antolamenduari buruzko azaroaren 5eko 38/1999 Legea (EAL) 
indarrean sartu zenetik, beharrezkoa da Eraikinaren Liburua (EL) egitea, gauzatu den 
obraren dokumentazio grafikoa eta idatzizkoa, eraikinaren ezaugarri fisikoak eta 
teknikoak eta araubide juridikoa jasotzeko. 
 
Liburu horri esker, jabeen edo jabeen erkidegoaren esku jartzen dira informazio guztia, 
datu aipagarriak eta argibideak eraikinaren espazioa, eraikuntza-elementuak eta 
instalazioak behar bezala erabiltzeko; gerora, eraberritze-, konponketa- edo birgaitze-
obrak gauzatzeko; jabeen erkidegoaren eskakizunak bete direla ziurtatzeko; eta 
etxebizitzen zerbitzuak, hornidurak eta eskuliburuak kontratatzeko. 
 
Dokumentu osotzat jo behar da, eta, ondorioz, eraikinaren ezaugarri fisikoak eta 
teknikoak ezagutzeaz gain, araubide juridikoa jakiteko informazioa izango du. 
 
Fitxategi hau sortzea oso garrantzitsua da eraikina zer eraikuntza-prozesuren bidez 
sortu den jakiteko eta, ondoren, kontserbatu, mantendu eta larrialdiko egoeratan 
jarduteko. 
 
Eraikinetan balio-bizitza ziurtatzeko kontserbazio- eta mantentze-lanak egitearen 
garrantzia kontuan hartuta, zehaztapen teknikoen dokumentua funtsezko elementu 
bihurtzen da. Dokumentu horretan ezaugarri teknikoei buruzko informazioa, 
instalazioak, planoak, erabilera-argibideak, mantentze-lanak eta larrialdiak aipatu 
behar dira. 
 
Azkeneko argibideak idatziz jasota uzten badira, eraikin orotan kontserbazio- eta 
mantentze-lan egokirako gauzatu behar diren jarduketak errazagoak izango dira, eta, 
are garrantzitsuagoa, erabiltzaileek betekizunak ezagutuko dituzte, eraikinean 
bizigarritasun- eta segurtasun-mailarik ez galtzeko. 

1.2. Euskadiko Eraikinaren Liburua (EL) 

Eraikinaren liburua arautzea autonomia erkidegoen eskumena da. Erkidegoaren 
urriaren 21eko 250/2003 Dekretuak zehazten du Euskadiko Liburuaren edukia. 
Dokumentazioa lau ataletan antolatzen da: 

• ERREGISTRO-KOADERNOA 
 

o Eraikinaren hasierako datuak 
o Gorabeheren erregistroa 
o Mantentze- eta konponketa-lanen erregistroa 

 

• ZEHAZTAPEN TEKNIKOEN DOKUMENTUA 
 

o Obra-bukaerako proiektua 
o Erabilera- eta mantentze-argibideak 
o Larrialdi edo ezbeharren kasuetarako argibideak 
o ZTAaren (Zehaztapen Teknikoen Agiria) dokumentazioa 

 

•  DOKUMENTUEN FITXATEGIA 
 

o Lizentzia 
o Kalitate-kontroleko ziurtagiria 
o Obra-bukaerako ziurtagiria 
o Obra berriko edo kalifikazioko aitorpen-

eskritura 
o Bermeak 
o Aseguru-polizak 
o Banaketa horizontalaren eskriturak eta 

estatutuak 
o Araubide juridiko berezien, 

babestekoen edo bestelakoen 
aitorpen-zedulak 

 

• ETXEBIZITZEN ESKULIBURUAK 
 

o Nahitaezko mantentze- eta azterketa-lanak eta gomendagarriak 
o Ekipoen funtzionamenduari buruzko eskuliburuak eta bermeak 
o Etxebizitzen oinplano-planoak (Gutx. esk.: 1:50) 
o Erabilera pribatuko elementuen oinplano-planoak (Gutx. esk.: 1:100) 

1.3. Aurretiazko Eraikinaren Liburua (AEL) 

Parke eraikirako ez zegoen antzeko irudirik Suspertze, Eraldatze eta Erresilientzia 
Planaren barruan bizitegi-birgaikuntzaren eta gizarte-laguntzako etxebizitzaren arloan 
laguntza-programak arautzen dituen urriaren 5eko 853/2021 Errege Dekretua onetsi 
arte. Laguntzen helburua da eraikinetan goi-kalitateko birgaitze osoaren eskea 
aktibatzea, eta, besteak beste, eraikinen irisgarritasuna, segurtasuna, erabilera, 
erosotasuna, bizigarritasuna eta digitalizazioa hobetzearekin batera, efizientzia 
energetikoa hobetu eta, bidezkoa bada, energia-iturri berriztagarriak sartzea. Hala, 
Europako aurrezki energetikoaren helburuak betetzeaz gain, epe ertainean eta luzean 
birgaitzearen sektoreari dagokion jarduera bultzatu nahi da. 
 
Dekretuak, 5. programan, aurretiazko eraikinaren liburua egiteko laguntza arautzen du, 
batetik, birgaitu eta, bestetik, birgaitze-proiektuak idazteko. Helburu du birgaitzeko 
Aurretiazko Eraikinaren Liburua ezarri eta orokortzea. 
 
Aurretiazko Eraikinaren Liburuak etxebizitza-eraikin berriari eskatzen zaion 
informazioa zabaldu nahi du honako hauek sartzeko: 
 
 

• EALn definitutako oinarrizko 
eskakizunei dagokienez, eraikinaren 
prestazioek duten hobekuntza-
ahalmenari buruzko diagnostikoa. 
 

• Bidezkoa bada, lehentasunez ezarri 
eta ekonomikoki baloratutako faseei 
jarraikiz esku hartuz, hobekuntza-
mailarik gorenera iriste aldera, eraikina 
berritzeko jarduketa-plana. 

 
 
 
 
 
Bi liburuak, eraikin berriarena eta aurretiazko eraikinarena, eraikinaren bizitzan edozein 
erreferentziazko dokumentu garrantzitsurekin osatu daitezkeen dokumentu gisa 
planteatzen dira. 

Hala eta guztiz ere, fisikoki gordetzen denez liburua oso dokumentu estatiko 
bihurtzen da, eta bere ahalmena asko mugatzen da. Hala, datu partzialak, 
eguneratuta ez daudenak, eskuratzen dira, eraikinaren bizi-zikloari ikuspegi 
sistematikoa falta zaio eta informazioa galtzeko aukera gehiago daude. Kontsulta-
tresnak baino ez dira. 
 
Aurretiazko eraikinaren liburuak honako dokumentu hauek ditu: 
 

• 0. DATU OROKORRAK 
 

• 1. I. BLOKEA 
 

o A) Eraikinaren dokumentazioa eta kontserbazio-egoera 
 

 EAT, EET edo antzeko tresna 
 Efizientzia energetikoaren ziurtagiria 
 Dokumentazio osagarria 

 

o B) Erabilera- eta funtzionamendu-eskuliburua 
 

 Eraikinaren erabilera- eta mantentze-argibideak 
 Kontserbazio- eta mantentze-plana 
 Gorabeheren eta mantentze-lanen erregistroa 
 Mantentze-lanen kontratuak 
 Eraikinean jarduketen erregistroa 
 Erabilera-gomendioak eta jardunbide egokiak 

 

• 2. II. BLOKEA 
 

o Eraikinaren prestazioen hobekuntza-ahalmena 
o Eraikina berritzeko jarduketa-plana 

 

• 3. LIBURUAREN LABURPENA ERKIDEGOARENTZAT 

1.4. Eraikinaren liburu digitala (Europar Batzordea) 

Azkeneko urteetan, Europar Batzordeak digitalizazioaren, ekonomia zirkularraren eta 
iraunkortasunaren Europako estrategien ildotik, eraikuntza-parkea birgaitu eta 
deskarbonizatze aldera elementu eraldatzaile gisa Eraikinaren Liburua digitalizatzearen 
ahalmena antzeman du. 
 
Aurreko atalean EALk aurrez ikusten duen eraikinaren liburua eta birgaitzeko 
aurretiazko eraikinaren liburua deskribatu dira, eta eraikinaren liburu digitala aurreko 
horietan oinarritutako baliabidea da. Dena den, eduki eta eginkizun gehiago ditu, eta 
formatua teknologia berrien arabera eguneratu da, halabeharrezkoa den sektorearen 
digitalizazioari begira. 
 
Europar Batzordeak zenbait azterlan argitaratu ditu Europar Batasunean “Eraikinaren 
liburu digitala” (Digital building logbook) sortze aldera, esparru amankomuna 
garatzeko. Europako eredu desberdinei buruzko azterlanen ondorioz, EBk zenbait 
dokumentu argitaratu ditu tresna sendo horren inguruan: 
 

• Definition of Digital Building Logbook 
• Building Logbook State of Play 
• Study of the development of a European Union Framework for Digital Building 

Logbooks 
 
Ikerketak Eraikinaren Liburu Digitalari dagokionez, honako definizio hau proposatzen 
du: 
 
Eraikina erregistratzeko liburu digitala gordailu komuna da eraikuntza-datu aipagarri 
guztietarako. Hala, eraikinen jabeen eta okupatzaileen, erakundeen eta agintaritza 
publikoen artean eraikuntzaren sektorean gardentasuna, konfiantza, erabakiak modu 
informatua hartzea eta informazioaren trukea errazten dira. 
 
Eraikina erregistratzeko liburu digitala tresna dinamikoa da, eta zenbait kategoriatan 
hainbat datu, informazio eta dokumentu erregistratu, eskuratu, aberastu eta antolatu 
daitezke. Eraikinaren bizitzan (bizi-zikloa) gertaera eta aldaketa nagusien erregistroa 
irudikatzen du, hala nola jabetza-aldaketa, edukitzea edo erabilera, mantentze-lanak, 
berritzea eta beste esku-hartze batzuk.  

Berez honako hauek izan ditzake: administrazio-dokumentuak, planoak, lursailaren, 
eraikinaren eta inguruen deskribapena, sistema teknikoak, trazabilitatea eta 
eraikuntza-materialen ezaugarriak. 
 

Lotura-ate gisa liburu digitalaren diagrama teorikoa 

 
 

Erregistro-liburuan gordetzen diren zenbait datu estatikoak dira; beste batzuk, 
besteak beste, neurgailu adimenduen eta gailu adimenduen datuak dinamikoak 
dira, eta automatikoki nahiz aldizka eguneratu behar dira. Eraikina erregistratzeko 
liburu digitalak erabiltzaileei beren datuak kontrolatzeko aukera ematen die, eta 
hirugarrenek ere eskura ditzakete, betiere datu pertsonalen oinarrizko eskubidea 
errespetatuta. Datuak erregistro-liburuaren barruan gorde daitezke eta/edo bestelako 
kokapenean ostatatu, nahiz eta erregistro-liburua sarrera izan. 
 

Liburu digitalari buruzko EEren azterlanak 

Europar Batzordeak definitzen ditu edukia eta jarduna: 
 

• Bizi-zikloaren ikuspegia eta eraikinak erregistratzeko liburu digitalaren 
erabiltzaileak. 

 

o Diseinu, plangintza eta eraikuntzaren faseak 
 

o Salmentaren/alokairuaren faseak, kudeatu eta administratzeko 
jabetzarekin gauzatutako prozesuak (mantentze-lanak, erabilera-
aldaketak, jabetza-aldaketak, etab.). 

 

o Berrerabiltze- eta eraispen-fasearen datuak 
 

• Datuak sinkronizatu eta alderatzea, eta, xede horrez, protokolo komunak 
eta elkarreragingarriak erabiltzea informazioaren koherentzia eta trukea 
ahalbidetzeko. 
 

• Eraikuntza tipologien definizio komuna, EBn alderik ez izateko eta datuak 
errazago erkatzeko. 

 
 

Eraikinaren bizi-zikloa 

2. Alokabideren liburu digitala 

Alokabideren helburu bat da kudeaketa aurreratua, eta, horretarako, 
ezinbestekoak dira digitalizazioak dakartzan jauzi teknologikoa eta 
automatizaziokoa. Alokabidek etxebizitza asko kudeatzen dituenez (14.000 baino 
gehiago), datu eguneratuen elementu zentralizatzailea garatzea nahitaezkoa da, 
eraikinen bizi-zikloan zehar esku hartzen duten eragileek eskuratzeko. 
 

 
 
Egia bihurtzeko lehentasunezko bi ildo landu behar dira. Batetik, eraikin zahar gehienek 
dokumentu hau izatea. Bestetik, eraikinaren liburua fitxategi digital, dinamiko eta 
irisgarri bihurtzea, alde batera utzita bere izaera estatikoa eta eguneratu gabe egotea. 
Are gehiago, eraikuntzaren sektoreko balio-kateen, jabeen, tokiko agintarien edo 
etxebizitzen erosleen artean datuen fluxuak mapeatu ahalko dira. 
 
Ahalbidetzeko teknologia dagoeneko hemen da. Horri esker eta teknikarien lan 
kualifikatua dela bide, dokumentuak eraikinaren etekinei eta mantentze-lanei buruzko 
datuak bildu ditzake, ziurtagiriak gorde eta, bide batez, etekin energetikoa hobetzeko 
aukerak aztertu eta etorkizunean erabakiak hartu ere bai. Are gehiago, aurreratu ahal 
izango da noiz eta nola den unerik egokiena eraikinak berritzeko. 
 
Datu-base bat da, eta eraikinari, etxebizitzari eta erkidegoari buruzko informazioa 
zentralizatzen du. Bere zeregina da higiezinaren bizitzako une zehatzetan 
dokumentuetatik, txostenetatik eta ziurtagirietatik datorren informazio estatikoa eta 
denboran erabileraren ondorioz sortzen den informazio dinamikoa (hala nola 
kontsumo energetikoak edo etxetresna elektrikoen eta etxeko ekipoen erabilera-
ereduak) integratzea.  

Edukia, ordea, malgua da, beti irekia dago iturri eta metodologia berriak sartzera -BIMa 
esaterako- eta dauden datuen eskuragarritasunaren eta eragingarritasunaren eta 
betetzeko erkidegoaren inplikazioaren mende ageri da. Hasierako gutxieneko edukia 
eraikinaren ebaluazioari buruzko txostenaren (EET) edo eraikinaren azterketa 
teknikoari buruzko txostenaren (EATT) berezkoa litzateke, hau da, oraingo egoeran 
higiezinaren deskribapen orokorra, kontserbazio-egoerari buruzko xehetasuna, 
egokitzapen funtzionalaren maila eta baliabideak (bereziki energetikoa) erabiltzean 
portaera. Geroago, liburu digitala gordailu bat da, PAS-E bera osatzen duten beste bi 
osagaien edukia gordetzeko. 
 
Bizitegi-parkeko eraikin bakoitzerako liburu digitala izateari esker, guztiak batuta datuen 
gordailu homogeneo bat egin daiteke birgaitze-prozesuan nahasitako eragile 
guztientzat irekita (administrazio publikoa eta sektoreko erakundeak). Noski, 
irisgarritasunerako baimenen sistema bat behar da datuak babesteko indarreko legedia 
betetzen dela ziurtatu dadin. Horrez gain, solas-kanala da horien eta erkidegoaren 
artean, leihatila bakarraren eredua sustatze aldera. 
 
Oro har, Alokabidek duen eraikinaren liburu digitala Europar Batasunak planteatzen 
duenaren nahiko parekoa da, eta funtsezko tresnatzat jotzen da kudeatzen duen 
higiezinen parkea, hain zuzen ere, bere jardueraren oso zati garrantzitsua, modelizatu 
eta mantentzeari dagokionez, egungo eta etorkizuneko beharrak kudeatzeko. 
 
Ordenagailuz lagundutako mantentze-lanak kudeatzeko tresna gisa (OLMK), Salesforce 
programa erabiltzen ari da. Etxebizitza-parkeko eraikinen datu estatikoen eta 
dinamikoen plataforma bateratzailea da. Tresna honetan linean lan egin daiteke. 
Softwarea potentzia handikoa da, erraz erabili daiteke eta programa desberdinekin 
lotzen da, hala nola BMS soziala eta BIM. 
 
Bezeroekin harremana ere aplikazio horren bitartez egiten da (CRM). Hodeian 
oinarritzen da, eta erakundeko sail guztiei erabiltzaileen ikuspegi bateratua ematen die. 
 
Softwarea malgua denez, Alokabidek programa bere beharretara egokitu du. 
Aplikazioan sartzean pantailaren goiko aldean lehenetsiz erlaitzak azaltzen dira, eta 
enpresako ekintza nagusiak dituzte. Alokabideren liburu digitalari dagokiona “activos” 
erlaitzaren barruan dago. 

Alokabidek bere higiezinen parkea aktiboen bidez sailkatzen du. Parkearen mailan 
hasten da, eta zehatz-mehatz etxebizitzara eta bigarren mailako elementuetara 
jaisten da. Sustapen bateko elementu desberdinak hiperesteken bidez elkar 
konektatuta daude, eta sustapen bereko informazio desberdina modu dinamikoan 
eskuratu daiteke. Aktiboak honako modu honetan antolatzen dira: 
 
 

Alokabiden aktiboak sailkatzea 

Fitxa bakoitzean aktibo bakoitzaren informazioan sartu daiteke. 
Fitxek Alokabideren liburu digitala osatzen duten datu guztiak batzen dituzte. Oro har, 
sartutako datuak honako talde hauetan daude: 
 

• 1. Aktiboaren datuak: kudeaketa publikoa, proiektuaren jarraipena, 
kalifikazioa, kontratuak, aseguruak, titulartasuna, kudeatutako %, kokapena, 
katastroko/erregistroko datuak, erkidegoak/administraria eta dokumentazio 
maisua, besteak beste, planoak, proiektuaren dokumentazioa, errentariaren 
koadernoa, etab. 
 

• 2. Eraikuntzaren eta haren ezaugarrien deskribapena: eraikuntza 
tipologia, irudiak, hornidurak, eraikin bakoitzean mantentze-lanen 
arduradunak, instalazioak, harguneak, irisgarritasuna, segurtasuna eta 
generoa. 

 

• 3. Eraikin teorikoaren portaera. 
 

Salesforcen liburu digitalarekiko sarbidea 

 
 

• 4. Eraikinaren benetako portaera: (auditoretza energetikoa, sentsoreak, 
kontsumoen neurketa, ekoizpena, etab.). BMS Soziala 
 

• 5. Eraikinaren hobekuntza-ahalmena: prebentziozko mantentze-lanen 
plana, eraikinaren EAT eta birgaitzea eta bizitzaren amaiera (ZERO 
PLANA). 
 

• 6. Eraikinaren eredu geometriko espaziala: BIM Soziala. 



2. Alokabideren liburu digitala 

 
  17 

 

 

Alokabideren Liburu Digitalak dituen dokumentuak 

 
 
Alokabidek beren-beregi kudeaketan dihardu, eta kudeatzen duen parke guztia beste 
erakunde batzuek lagatzen diote. Sustapenaren jatorriaren arabera, aktiboak 
plataforman identifikatzaile desberdina izango du. Era berean, aktibo motaren arabera 
(eraikina, etxebizitza, trastelekua…), higiezinaren kodeak amaiera bat edo beste bat du: 

3. Alokabideren aktiboen fitxak 
 
  



3. Alokabideren aktiboen fitxak 

 
  19 

 

3.1. SUSTAPENAREN FITXA (adib. ALO-A001) 

 
 

• Aktiboaren datuak: titulartasuna (titularra, edukitze-araubidea, sustapen 
mota), hornidurak (harguneak, guztizko emaria (l/a), harguneen instalazioak 
(harguneen kop.), sarbidearen araudia (EAT, irisgarritasunaren datuak), 
barne-araudiak (irisgarritasun-datuak, ibilbideak, eskailera, etxebizitza 
egokitua). 

 

 
 
 
 
 
 
 



3. Alokabideren aktiboen fitxak 

• Eraikinaren modelatu geometriko/espaziala: BIMen sortutako 3Drekin lotuta. 

 

 
  

• Aktiboak (osagai batua), eraikinak, garajeak eta urbanizazioa 

 

 

• Aktiboak (banako osagaia) 

 

 

• Erkidegoak: erkidegoen informazioa, gorabeherak, finka-administratzailearen 
datuak… eskuratzea. 

 
 
 
 



3. Alokabideren aktiboen fitxak 

• Banako aktiboa: etxebizitzen fitxarekiko sarbidea 

 

 
 

•  Atariak: sustapenaren atarietako fitxekiko sarbidea 

 
 

• Fitxategiak: sustapenaren argazki-dokumentazioa 

 
 
  



3. Alokabideren aktiboen fitxak 

3.2. ERAIKINAREN FITXA (adib. ALO-A001.E1) 

 
 

• Aktiboaren datuak: iturgintza, aireztapena, ikuztegia, SAB detekzio-
sistemak, euri-urak, energia-sistemen galdarak, berokuntza eta EUBrako 
energia-sistemak, eraikuntza, mantentze-lanen arduradunak, 
prebentziozko mantentze-lanen arduradunak. 
 

 
 

• Mantentze-lanei buruzko Alokabideren plana: 
• Ziurtapen energetikoa: erantsitako fitxategi deskargagarria* 
•  Berrikuntza, birgaitzea eta proiektuak: eraikina birgaitzeari buruzko 

informazioa, birgaitzearen aurreko kontsumoa, ondorengo kontsumoa, 
aurretiazko eta ondorengo igorpenak. 

 

 



3. Alokabideren aktiboen fitxak 

3.3. ETXEBIZITZAREN FITXA (adib. ALO-A001.E1 V001) 

 
 
• Aktiboaren datuak: Etxebizitzaren xehetasun orokorrak, banako 

ekipamendua, hornidurak 
 

• Ziurtapen energetikoa: artxibo deskargagarrietarako esteka 
 

• Instalazioak (banako sistema bada, etxebizitzaren fitxan definitzen da, 
zentralizatua bada, eraikinaren fitxan legoke) 

 

 
 

• Espedienteak: maizterren informazioa, hala nola kontratuak, 
erkidego-kuota, ordaindu gabekoak… 

  



3. Alokabideren aktiboen fitxak 

3.4. GARAJEAREN FITXA (adib. ALO-A001-G0001) 

 

 

• Garajearen datuak: azalera, egoera (okupatuta, hutsa), lan-aginduak 
 

• Garajearen mantentze-lanetarako plana (garajeek beren mantentze-lanetako 
plana dute) 

 

 

3.5. TRASTELEKUAREN FITXA (adib. ALO-A001-T0001) 

 

 
 

• Trastelekuaren datuak: Azalera, kokagunearen solairua, aktiboaren egoera…  



 
 

 
  25 

 

 
 
 
 
 
 
 
 
 
  
 
 
 
 
 
 
 
 
 

4. Liburu digitalaren kudeaketa 
 
  



4 Liburu digitalaren kudeaketa    

Etxebizitzetan sortzen diren gorabeherak erabiltzaileek antzematen dituzte. Hala, 
bezeroentzako arreta zerbitzuaren bitartez, “call centerra” erabiliz, Alokabideko 
teknikariei jakinarazten dizkiete. Bezeroekin harremana izateko Salesforcen sartutako 
kudeaketari esker (CRM), kasu bakoitzari langile bat esleitzen zaio. Bere ardura da 
gorabehera aktiboen erlaitzean idaztea. Hemen, aktiboari buruzko datuen fitxategiaz 
gain, higiezinak bizi-zikloan zehar izan dituen patologien erregistroa dago. Hala 
osatuko litzateke Alokabideren liburu digitala.  
 
“Matxuraren” arrazoia detektatu ostean, LA (lan-agindua) sortuko da, gorabehera 
konpontzeko gremio arduradunari bidaltze aldera. Alokabidek gremioen glosario bat 
du behar den esku-hartze motaren arabera sailkatuta. Batzuetan, kaltea erraz 
konpondu daitekeenean, call centerrak zuzenean asegurura jotzen du, teknikarietatik 
pasa gabe, eta modu horretan kudeaketa arinagoa da. 
 
Maizterrek detektatutako kalteez gain, Alokabidek BMS soziala du. Tresna horrek 
sentsoreen bitartez denbora errealean etxebizitzaren egoerari buruzko datuak biltzen 
ditu, hala nola tenperatura, hezetasun erlatiboa, galdararen erabilera edo CO2-ren 
maila. Informazioa ohartzat hartu daiteke etxeak espero moduan ez duela 
funtzionatzen jakiteko. Hala, beharrezkoa bada, teknikariak lanean hasiko dira. 
 

 

 
  



4 Liburu digitalaren kudeaketa    

Mantentze-lanen plana gorabeherak antzematen laguntzeko beste metodo bat da. 
Alokabidek zerrenda bat du egin behar diren prebentziozko azterketekin. Horien 
multzoa mantentze-lanen plana edo mantentzen-lanen aktiboa da, eta eraikin 
bakoitzaren ezaugarrien arabera osatzen da. Sartzeko eraikinen fitxara jo behar da. 
Azterketa bakoitzerako, prebentziozko lan-agindu bat sortzen da [ ], eta gauzatu 
behar den jarduketa zehazten da.  
 
Azterketen ondorioz txosten bat sortzen da, aztertutakoaren egoera azaltzeko, eta 
konpontzea beharrezkoa den ebaluatzen da. Esku hartu behar bada, Alokabideko 

teknikariek lan-agindu zuzentzaileak sortuko dituzte [ ], eta dagozkien gremioei 
bidaliko zaizkie. LA guztiak bere aktiboaren fitxan erregistratuta geldituko dira. 
 
Jarduketa guztiak (egindako lan-aginduak eta egikaritzen ari direnak) bere aktiboaren 
fitxan erregistratuko dira. Hala, teknikari arduradunek une oro ezagutuko dute lan-
aginduaren egoera eta fasea: irekia, bidalita, atzeratuta, itxita. 
 
 

 
 
 



4 Liburu digitalaren kudeaketa    

Laburbilduz, eraikinaren liburua digitalizatzeari esker, aktiboen prebentziozko 
mantentze-lanen planak eta prebentziozko ekintzen kudeaketa automatizatuko dira. 
 
Gainera, hornitzaileei automatikoki esleituko zaizkie lan-aginduak eta egindako 
zereginak nahiz egoera jakinaraziko dira. Kontsumoak erregistratzeari esker, 
azterketak egin eta, besteak beste, akatsak, balizko hobekuntzak eta pobrezia 
energetikoaren egoerak detektatuko dira. Era berean, proiektuetan aurrez ikusitako 
portaera energetikoa eta egiazkoa alderatu ahal izango dira auditoretza energetikoen 
eta portaeraren zaintzaren bidez. Liburu digitalari esker, hornidurak, esleitutako 
hornitzaileak eta erkidego-kuoten definizioa hobe kudeatuko dira. Azkenik, informazio 
horrek guztiak lotura izango du eredu geometriko espazialarekin, eraginpeko eragile 
desberdinek datuak kontsultatu eta eguneratzeko. 
  



4 Liburu digitalaren kudeaketa    

Mantentze-lanen aktiboa osatzen duten mantentze-arauak 

 
 

 

• Lan-aginduaren egoera 
 

• Egin beharreko zereginen deskribapena 
 

• Egindako zereginen erregistroa…  

5. Eraikinaren pasaportea: alokaPASS 
 
  



5 AlokaPASS eraikinaren pasaportea    

Efizientzia energetikoari buruzko Europako zuzentarauaren proposamenean 
oinarrituta, Alokabidek alokaPASS tresna sortu du. Tresna hiria berroneratzen 
laguntzeko eta bizitegi-sektorearen erronkei eta, bereziki, 2050. urteari begira 
eraikuntzen deskarbonizazioari aurre egiteko da. 
 
AlokaPASSek eraikinaren liburu digitalak ematen duen informazioa osatzen du, eta 
erkidegoari birgaitzen laguntzen dio. Erdian jartzen ditu erabiltzailea eta eraikinaren 
birgaitze-plana (2050era arteko ibilbidea) ikuspegi guztietatik eraikinaren kalitatea 
areagotzeko. Helburua da erabiltzaileen bizi-baldintzak hobetzea eta ziklo guztian 
ingurumen-eragina murriztea. 
 

 
 
Eraikinaren pasaporteak zeregin bikoitza du: batetik, eraikinaren efizientzia 
energetikora iristeko denboran inbertsioen programa definitzea; eta, bestetik, 
eraikinen erabiltzaileek kontzientzia hartzea erregai fosilekiko mendekotasunari, eredu 
energetikoa aldatu behar izateari eta zeregin horretan parte hartzeko gaitasunari 
dagokionez. 
  



5 AlokaPASS eraikinaren pasaportea    

Eraikinaren pasaporteak hiru dokumentu dinamiko jartzen ditu funtzionamenduan: 
 

• Eraikinaren liburu digitala:  0><}0{>Datuen plataforma irekia, prozesuaren 
informazio guztia zentralizatzeko eta eragileen arteko elkarrekintza 
errazteko.<0} 
 

•  Tokiko administrazioak (eraikinaren liburua, AASS edo HAPOaren betetze-
maila eta obra-lizentziak), eskualdekoak (ziurtagiri energetikoa EAT, 
irisgarritasuna eta bizigarritasun-zedula) eta estatukoak (katastro-fitxa) 
kudeatzen dituzten prozesuak sartzen dira. 

 

• Erkidegoei birgaitze-prozesuan laguntzea: Erkidego-prozesuak, partaidetza 
aktiboa eta ikaskuntza errazteko esku-hartze sozialeko aurrez aurreko 
euskarria. Tailerrak, bilerak, inkestak, unitate didaktikoak eta portaeren 
ebaluazioa sartzen dira. Gutxienez, dinamizatzaile bat du. 

 

• Birgaitze-proiektua faseen arabera: Sakonki birgaitzeko esku-hartzeen 
sekuentzia, bizigarritasunari, efizientziari eta inklusibitateari begira. Bizi-
zikloaren ikuspegitik, jasangarritasuna aintzat hartuta, aurreko guztian 
lagundu eta hura gauzatzen du. Adierazleen kontrol-panelaren bidez adierazi 
eta jarraitzen da. 

